
ـلََمُ عَلیٰ خَاتَمِ النَّبیِٖن ط  ـلـٰوۃُ  وَالــسَّ  اَلْــحَـمْـدُ لـلِّٰـهِ رَبِّ الْـعٰـلَـمیِنَْ  وَ الـصَّ

 ـ ا بـَعْدُ  فَـاَعوُْذُ  بـِالـلّٰ يْطٰنِ الـرَّجِيْمِ   هِ اَمَّ  ط  بسِْمِ اللّٰهِ الرَّحْمٰنِ الرَّحيِْم    ط مِـنَ الـشَّ

 ( 7)قسط:  مَدَني ګلونه    100د ” تفسير نوُر العِرفان“ نه  

عطّار: پاکه  دُعائے  الله  رسال !  يا  دا  نه  د  ”    څوک چې  العِرفان“  نوُر  تفسير 
خپل او د خپل اخري    ۀد هغ“ ولولي يا واوري    (  7مَدَني ګلونه )قسط:    100

م )نبي   وَسَلَّ وَاٰلهِٖ  عَلَيْهِ  الُلّٰه  َّى  او   ( صَل پلار  او  مور  د  هغه  او  کړې  نصيب  محبت  رښتونے 
ِ خَاتَمِ النَّبيِِّینْ     ۔ خاندان سره بے حسابه اوبخښې َّى اللّٰهُ عَلَيْهِ وَاٰلهِٖ وَسَلَّم   اٰمِین بجَِاہ  ۔   صَل

 د دُرُود شريف فضيلت 
َّى اللّٰهُ عَلَيْهِ وَاٰلهِٖ وَسَلَّم د اخري نبي   چا چې پۀ ورځ او شپه   فرمان مبارک دے:  صَل

د شوق او محبت پۀ وجه درې درې کرته دُرُودِ پاک ولوستو پۀ پۀ ما باندې  کښې  
غې شپې ګناهونه معاف ه  غې ورځې او د  ه  د    ۀ حق دے چې د هغ باندې الله پاک  

 ( 928، حدیث: 362/ 18)معجم کبیر ،    ۔ کړي 

وا عَلیَ الْحَبيِب   د  صَلُّ َّی اللّٰهُ علیٰ مُحَمَّ  صَل
 ښکلې خبرې   14“ نه حاصليدونکې     الزُّمَر ۃُ سُورَ   د ”  

کښې تير تکليفونه رايادول او د الله پاک نه ويريدل د مؤمِنانو  راحت  پۀ    ﴾ 1﴿
 ( 552العرفان، ص  )تفسیر نور   ۔صِفت دے

نه عالمِِ دِين افضل دے فرښتے عابدانې   ( يعنې د عبادت کوونکي )عابِد    ﴾2﴿
لََم   يْهِ لَ عَ وې او آدم  يعني [کړے شو   ټيټ د عالمِ پۀ مخکښې  سرونه عالمِ، عابدان  السَّ

  ( 552  ص  العرفان، )تفسیر نور  ۔ ]سجده پرې اوکړے شوه 

پۀ کوم ځائے کښې چې تا ته د ربَّ د عبادت ازادي نۀ وي د هلته نه    ﴾ 3﴿
داسې ځائے ته هجرت وکړه چرته چې د عبادت ازادي وي غرض دا چې هر څۀ  

   ملتقطاً(  552  ص  العرفان،  )تفسیر نور  ۔ پريږده خو د الله پاک عبادت مۀ پريږده

 د صبر کوونکو شان 
اجر به پۀ وزن فرمائي چې د هرې نيکۍ    (عَـنْهُ   رَضِىَ اللّٰهُ )   حضرت علي مرتض    ﴾ 4﴿

اجر بغير د وزن نه دے، صبر به هډو تللے ې  ميلاؤيږي د صبر نه علاوه  د د 
   ( 839  العرفان، ص  )تفسیر نور  ۔ کيږي نۀ، د صبر کوونکو د پاره ميزان نشته

شان دا دے چې پخپله صحابي، مور او   ( عَـنْهُ   رَضِىَ اللّٰهُ ) د ابو بکر صديق    ﴾ 5﴿
صحابيان، د څلورو   يـې صحابيان، نمسي   يـې هم صحابيان، ټول اولاد   يـېپلار  

لََم   يْهِ لَ عَ پيړو صحابيت د هغوئي خاصيت دے لکه څنګه چې يوسف   د څلورو   السَّ
    ( 553  ص  العرفان،  )تفسیر نور  ۔ پيړو نبي دے

ه غه    ( يعنې د نافرمانو پۀ وجه د مؤمِن بنده زړۀ غمژن کيدل ) او خشِيَّت  تقوی     ﴾6﴿
جوړيږي ذريعه“  اطاعت   ” د  چې  کومه  ده  ايمان   ۔ ويره  د  باندې  ويره  دې  پۀ 

چې  وو  وئيلي  هغه  ويريږي  هم  شيطان  خو  مطلقاً  ګنې  دے  دارمدار 
﴿ ﴾الله ه غه بے شکه زۀ د   :عِرفان ال   کنزُ   ٴ ترجمه )  ( 16، الحشر: 28)پ   ۔

    ( 553  ص  العرفان، )تفسیر نور (  ۔ نه ويريږم کوم چې د ټولو جهانونو ربَّ دے 

يق    ﴾ 7﴿ صِدِّ بکر  ابو  حضرت  چې  اللّٰهُ کله  هغوئي   عَـنْهُ   رَضِىَ  نو  راوړو  ايمان 
حضرت عثمان، عبدُ الرحمان بن عوف، طلحه، زبير، سعد بن ابي وقاص، سعيد  

د ايمان دعوت   يـې د خپل ايمان نه خبر کړل او هغوئي ل    ( وانمُ الرِّضْ ہِ يْ لَ عَ ) بن زيد  

” مبارکه ده  ! اللّٰه نَ حٰ بْ سُ   ۔ ورکړو، دې حضراتو هم د هغوئي پۀ تبليغ سره ايمان راوړو 
   (553العرفان، ص   )تفسیر نور  ۔“ وَنه د کومې ميوه چې داسې وي ه غه  

شي او اوريبلے  پوخ شي او زيړ شي، بيا  چي کله  پس  والې  فصل د شين    ﴾ 8﴿
بوس او دانې بيلې بيلې کړے شي هم داسې د دُنيا سپرلي او د انسان ژوند دے  

  ( يعنې د دُنيا پۀ رنګينو )د دې پۀ ” شين والي“    لهذااولًا خوشنمّا او بيا ټول فنا،  
  (839  العرفان، ص )تفسیر نور   ۔باندې اعتماد مۀ کوئ 

کيدو،   ۀ فرمائي چې د ډير خوراک، ډير اود   ( م عَلَيْه  رَحْمَةُ اللّٰهِ )صوفيائے کرام   ﴾ 9﴿
کم خوره، کم به بيماريږې،  ۔ د ډيرو خبرو سره پۀ زړۀ کښې سختي پيدا کيږي

کمې خبرې کوه، ګناهونه به کم کوې، درود شريف زيات لول، بے ايمانه به نۀ 
  ( 554  ص  العرفان،  )تفسیر نور   ۔مړ کيږي 

مؤمِن د يو الله منونکے بنده دے او مشرک د زرګونو غلام، د دوو   ﴾ 10﴿
آقاګانو غلام پريشانه وي چې کوم يو راضي کړي    ډيروکورونو ميلمه وږے او د  

چا ته ووائي، د يو غلام پۀ مزو سَر وي، هم داسې   ( يعنې ضرورت )او خپل حاجت  
مؤمِن پۀ راحت کښې دے، کافر پۀ دُنيا کښې هم پريشانه دے او پۀ اخرت کښې 

  ( 554العرفان، ص   )تفسیر نور  ۔ هم 

جبريل    ﴾ 11﴿ لََم   يْهِ لَ عَ ) حضرت  يو ځل حضور   ( السَّ رمضان کښې  هر  پۀ        به 
م )  َّى الُلّٰه عَلَيْهِ وَاٰلهِٖ وَسَلَّ    ( 556  ص  العرفان،  )تفسیر نور   ۔ ته ټول قرآن اورولو  ( صَل

پۀ    ۔پۀ اِنسان کښې دوه رُوحونه دي: يو مقامي يا سلطاني، دويم سيلاني   ﴾12﴿
باندې هوش او حَواس، وړومبے   وړومبي روح باندې ژوند قائم دے، پۀ دويم 

کيدو پۀ وخت   ۀد اود ۔پۀ خوب کښې  اودۀ کيدو روح د مرګ پۀ وخت ووځي، د 
 ۔ يو روح ووځي پۀ کوم باندې چې هوش او حَواس قائم دي

  (556  ص  العرفان، )تفسیر نور  

م )د حضور    ﴾ 13﴿ َّى الُلّٰه عَلَيْهِ وَاٰلهِٖ وَسَلَّ د ټولو اسماني او   د الله پاک   ذات مبارک  (صَل
  ( 559  ص العرفان،  )تفسیر نور   ۔انو کُنجي ده زمکې خز 

کرام    ﴾ 14﴿ انبيائے  به  باندې  ورځ  پۀ  قيامت  لََم   يْهِ لَ عَ )د  پۀ   ( السَّ مُدعي  د 
م   طف ےمص حيثيت سره او د خوږ   َّى الُلّٰه عَلَيْهِ وَاٰلهِٖ وَسَلَّ د ګواهانو پۀ حيثيت سره   به  امُت   صَل

م )او حضور   َّى الُلّٰه عَلَيْهِ وَاٰلهِٖ وَسَلَّ به د شاهي ګواه پۀ شان سره چې د دې ټول جهان   ( صَل
م )فيصله به د حضور   َّى الُلّٰه عَلَيْهِ وَاٰلهِٖ وَسَلَّ باندې   ( يعنې سفارش )د لبانو پۀ خوزيدو    (صَل

  ۔ الله پاک دې راته پۀ خير سره وښائي  ۔ څومره عجيبه نظاره به وي  ! اللّٰه   نَ حٰ بْ سُ   ۔ کيږي 

  (560العرفان، ص   )تفسیر نور

 ښکلې خبرې   10“ نه حاصليدونکې     المُؤمِن ۃُ سُورَ   د ”  
د فرښتو شفاعت حق دے چې هغوئي نن هم د مؤمِنانو د پاره د بخښنې    ﴾ 1﴿

 (562العرفان، ص    )تفسیر نور ۔دعاګانې کوي

 د ټولو مسلمانانو د پاره دُعا 
دُعا کول   ( يعنې د هغوئي پۀ غير موجودګۍ کښې ) د مسلمانانو د پاره غائبانه    ﴾2﴿

  ۔ ( ده ) او بے غرضه دُعا کول، د فرښتو سُنَّت دي او د ربَّ د رضا ذريعه 

  (562  ص  العرفان، )تفسیر نور

د الله پاک د حمد سره د مسلمانانو وروڼو د پاره  مقاماتو کښي  مقدسو  پۀ    ﴾ 3﴿
حاجي ل پکار دي چې پۀ کعبه معظمه او د    ۔دعا کول قبوليت ته ډير نزدې دي

   ۔شنو جنګلو خوا ته د ټولو مسلمانو وروڼو او خوئيندو د پاره دُعا کوي
  (562  ص  العرفان، )تفسیر نور

فرښتے مونږ مسلمانانو ته ځکه دعاګانې کوي چې د شين ګنبد والا، د   ﴾ 4﴿
والا   م نبي  ) شنو جنګلو  َّى الُلّٰه عَلَيْهِ وَاٰلهِٖ وَسَلَّ نه خوشحال شي  (صَل مونږ ل هم   ۔ د هغوئي 

م )پکار دي چې د حضور  َّى الُلّٰه عَلَيْهِ وَاٰلهِٖ وَسَلَّ د خوشحالولو د پاره د هغوئي پۀ آل او  ( صَل
بيانوو، د   ات اصحابو، د هغوئي مدينے والا پۀ دعاګانو کښې يادوو، د هغوئي واقع

  ۔ هغوئي ذِکرِ خير کوو، د بزرګانو د عُرس هم دغه مقصد دے
  ( 562  ص  العرفان، )تفسیر نور

پټو څيزونو باندې به هم حساب او عذاب وي، لکه    ېپۀ بعض ونو  د زړ  ﴾5﴿
يعنې پۀ کومو باندې چې د عمل کولو پخه اِراده شوې  ) بدې عقيدې او بدې اِرادې  

    ( 563  ص  العرفان، )تفسیر نور   ۔ ، آؤ پۀ غير اختياري خرابو خيالونو باندې نيول نشته ( وي 

يعنې )دا طريقه فائده منده ده چې واعظ    ( يعنې د نصيحت کولو ) د وعظ    ﴾ 6﴿
خپل ځان هم پۀ مجرمانو کښې داخل کړي او خبرې وکړي   ( نصيحت کوونکے 

ګزاره دے د پاره نـمونځ  انځه شوي يو حالانکې پخپله  نـم لکه چې نن مونږ بے  
  (565  ص  العرفان،  )تفسیر نور   ۔ د دې چې د نصيحت کوونکي خير خواهي واضحه شي

نه د الله پاک پناه غوښتل پکار   (يعنې دوکې )د حسد کوونکو د مَکر    ﴾ 7﴿
  ( 568  ص  العرفان، )تفسیر نور  ۔ دي 

شپه پۀ لوبو تماشو کښې تيرول ګناه ده بلکې بغير د څۀ وجهې ويخ پاتې    ﴾ 8﴿
  ( 569  ص العرفان،   )تفسیر نور ۔مناسب نۀ دي هم کيدل 

د هر يو   ۔ شته    ة زکو  فرمائي چې د هر څيز    ( م عَلَيْه رَحْمَةُ اللّٰهِ )صوفيائے کرام   ﴾ 9﴿
پۀ جائز کار کښې دے، د وخت شُکر دا دے چې هر وخت  بيل نعمت شُکر بيل

  ۔ څۀ وخت د الله پۀ ذِکر او د دِين پۀ خدمت کښې ولګوې ې او ړتير ک 

  (569  ص  العرفان، )تفسیر نور

 يـېتا ته سيدها قد درعطا کړو، د ځناورو پۀ شان    ( ريم اے انسانه! ربَِّ ک )   ﴾10﴿

د خوراک د پاره لاسونه درکړل د پاره د دې چې ستا سَر   يـې تا ل    ۔ پيدا نۀ کړې

  ! اللّٰه  نَ حٰ بْ سُ رزق ته نۀ ښکته کيږي، د رازق پۀ وړاندې ښکته شي،  

  (569العرفان، ص   )تفسیر نور

جد  حٰ ۃُ سُورَ   د ”    ښکلې خبرې   9“ نه حاصليدونکې    ۃِ مٓ السَّ
   ۔عيب هنر ګڼل شروع کړي  اِنسان  کله چې بدې ورځې راشي نو ﴾ 1﴿

 (572  ص  العرفان، )تفسیر نور

نيک بنده پۀ نيکۍ کولو هم معافي غواړي چې مولا! ستا د دربار لائق    ﴾ 2﴿
  ( 842  العرفان، ص  )تفسیر نور  ۔شوه  ےنيکې مې اونکړ 

افضله  زمک    ﴾ 3﴿ نه  اسمان  زمکه    هد  چي  نبيانو  ولې  لَم) د  السَّ د   ( علَيهمُِ 
 (573 ص  العرفان،   )تفسیر نور ۔ے د   ( ئے يعنې د اوسيدو ځا ) استوګنې  

 رزق د بنده پۀ لټون کښې دے 
مَرزُوق    ﴾ 4﴿ د  پيدائش  رزق  هغه ) د  د  ورکولے شي  رزق  ل چې  چا  نه    ( يعنې 

زره  4مخکښې شوے دے بيا انسان د رزق زيات فِکر ولې کوي! روح د وجود نه 
  ۔ زره کال مخکښې پيدا شو   4کال مخکښې پيدا شو او رزق د روح نه  

  (573)تفسیر نور العرفان، ص  

ته    ﴾ 5﴿ تلاوت کوونکي  پۀ وخت شور کول چې  د تلاوت  قرآنِ کريم  د 
پۀ وخت نـمونځ  جََعې سره د  د    لهذا دے    ( رواج ) مشکلات وي د مشرکانو دستور  

د جوماتونو پۀ خوا کښې ډول باجې وهل، د قرآنِ کريم د وعظ پۀ وخت شور کول 
  ( 575 ص  العرفان،   )تفسیر نور  ۔حرام دي 

ربَّ    ﴾ 6﴿ وي څوک چې د خير دعوت    ېخوښ   ېډير  ته د هغه چاخبرېد 
  ۔ الله دې رانصيب کړي  ۔خبرې معمولي ويپيړ او  اواز    ۀ ورکوي، اګر که د هغ

  (843  العرفان، ص )تفسیر نور

ِ   ذُ وْ عُ اَ يعنې  ) د غصې پۀ وخت اعَُوذُ    ﴾ 7﴿ وئيل ډيره فائده مند   ( ميْ جِ الرَّ  نِ طٰ يْ الشَّ   نَ مِ   للّٰهِ اب
  ( 577  ص  العرفان، )تفسیر نور  ۔ دي 

او کتاب د نبي پۀ   يبيان د خپل قوم پۀ ژبه کښې راوليږلے شونهميشه  ﴾ 8﴿
نۀ دي شوي چې د نبي ژبه بدل او د کتاب    سي، داے ژبه کښې نازل کړے شو

  ( 578 ص  العرفان،  )تفسیر نور   ۔ژبه بدل وه 

پۀ خوشحالۍ کښې ربَّ هيرول او صرف پۀ مصيبت کښې دُعا کول د    ﴾ 9﴿
  ( 843  العرفان، ص )تفسیر نور  ۔کافرانو طريقه ده کومه چې د ربَّ خوښه نۀ ده

ورٰ  حٰ ۃُ سُورَ   د ”    ښکلې خبرې   8“ نه حاصليدونکې    ی مٓ الشُّ
 (يعنې الله پاک ) مسبِبِّ اسباب  نظر پۀ  و  ا  د علماؤ توکل د اسبابو جَع کول  ﴾ 1﴿

، د صوفيائے کرامو توکل د اسبابو نه مخ اړول او مسبِّبِ اسباب باندي ساتل دي  
م )ته نظر کول دي، حضور   َّى الُلّٰه عَلَيْهِ وَاٰلهِٖ وَسَلَّ   ۔دواړه قِسمه توکل کړے دے   (صَل

 (581)تفسیر نور العرفان، ص  
لََم  يْهِ لَ عَ نوُح    ﴾2﴿ وړومبے صاحبِ شريعت نبي دے او هم هغوئي کافرانو   السَّ

و، هم د هغوئي پۀ نافرمانه امُت باندې د ټولو ےوته د ټولو نه وړومبے تبليغ وکړ 
  ( 844  العرفان، ص  )تفسیر نور  ۔وےونه وړومبے عذاب راغل

صوفيائے کرام فرمائي چې يو اِستقامت د   ۔” اِستقامت“ سُنَّتِ انبيا دے ﴾ 3﴿
  (582  ص  العرفان، )تفسیر نور  ۔زرګونو کراماتو نه افضل دے 

دانې   ۔ يـېيوه نيکي کافي مۀ ګڼئ، چې څومره درنه کيدے شي، کوئ      ﴾ 4﴿
  ( 844  العرفان، ص   )تفسير نور   ۔ غورځوئ، پته نۀ لګي چې کومه يوه به راټوکيږي 

   ۔ صوفيائے کرام فرمائي چې نيم ايمان صبر دے او نيم شُکر  ﴾ 5﴿
  (585  ص  العرفان، )تفسیر نور

اره    ﴾6﴿ يعنې پۀ ګناهونو باندې  ] پۀ زرګونو کافران وژل اسان دي خو نفسِ امََّ
  ( 586  ص العرفان،   )تفسیر نور ۔وژل ګران دي[  راپاروونکے نفس 

د ربَّ سره خبرې    ( يعنې بغير د پردې ) يو کَس هم پۀ دې دُنيا کښې بے حِجابه    ﴾ 7﴿ 
لََم   يْهِ لَ عَ حضرت موسی     ۔ نشي کولے    ۔ د ربَّ سره خبرې وکړې خو پۀ حجاب کښې   السَّ

م ) زمونږه حضور   َّى الُلّٰه عَلَيْهِ وَاٰلهِٖ وَسَلَّ بے حجابه د ربّّ سره خبرې وکړې خو پۀ بله دُنيا    ( صَل
   ( 587  ص   العرفان،   )تفسیر نور   ۔ تللو   ( يعنې پۀ وړاندې ) کښې بلکې د عرشِ نه وَرا  

جبريل    ﴾ 8﴿ لََم   يْهِ لَ عَ ) حضرت  نو حضور    (السَّ راوړه  وحي  وړومبۍ  کله     چې 
م )  َّى الُلّٰه عَلَيْهِ وَاٰلهِٖ وَسَلَّ ته يقيني طور دا معلومه شوه چې دا جبريل دے او دا چې څۀ  (صَل

م )هم وائي هغه قرآن دے او دا ربَّ راليږلے دے ځکه حضور   َّى الُلّٰه عَلَيْهِ وَاٰلهِٖ وَسَلَّ د   ( صَل
او تۀ د خپل طرف نه دا خبرې   ؟ يـې هغوئي نه دا پوښتنه اونکړه چې تۀ څوک  

  ( 845)تفسیر نور العرفان، ص  کوې که نه قرآن راته بيانوې؟ 

د عربۍ    ښکلې خبرې   9“ نه حاصليدونکې     الزُّخُرف ۃُ سُورَ   د ”  
 ژبې شان 

د قرآن نه علاوه يو کتاب هم پۀ عربۍ ژبه کښې نۀ دے راغلے ځکه    ﴾ 1﴿
م )چې د حضور   َّى الُلّٰه عَلَيْهِ وَاٰلهِٖ وَسَلَّ لََم يْهِ لَ عَ نه علاوه پۀ عربو کښې د اسماعيل    ( صَل  السَّ

ټول کتابونه پۀ عبرانۍ ژبه کښې راوليږلے شو،   ۔غلے  را نۀ دے  نه پس هيڅ يو نبي  
  ۔ خو د قرآن پۀ وجه باندې عربي عامه ده  ېژبه هم ختمه شو ه غه  اوس  

 (588)تفسیر نور العرفان، ص  
نه اشرف    ﴾ 2﴿ ټولو ژبو  ده چې پۀ دې ژبه کښې   ( ه يعنې افضل ) عربي ژبه د 

م )زمونږ د حضور    (1)   ۔ ےقرآن نازل شو َّى الُلّٰه عَلَيْهِ وَاٰلهِٖ وَسَلَّ غرض دا   ۔ ژبه عربي وه   (صَل
  (  588)تفسیر نور العرفان، ص   ۔ چې عربي ژبه روحاني ده او باقي ژبې جسماني

لَم دُعا کول د انبيائے کرامو    د پاره نارينه اولاد  د    سُنَّت دي   علَيهمُِ السَّ
ويريدل د کافرانو طريقه ده، آؤ د دِين د خدمت د  نه  پيدائش    د د جينکو    ﴾ 3﴿ 

لَم دُعا کول د انبيائے کرامو  پاره  پاره د ځوي د   لََم   يْهِ لَ عَ ابراهيم    ۔ سُنَّت دي   علَيهمُِ السَّ   السَّ

 
د مرګ نه پس د ټولو ژبه عربي شي، هُم پۀ عربۍ کښې د قبر او د قيامت حساب پۀ عربۍکښې  … 1

 ( 588  ص   )تفسیر نور العرفان،  ۔د جنتيانو ژبه به عربي وي ۔کيږي

لََم  يْهِ لَ عَ او زَکَرِيَّا   لََم   يْهِ لَ عَ حضرت ابراهيم    ۔ې وکړېند ځامنو د پاره دعاګا  السَّ به    السَّ
ځوي    يـې کله چې    ۔يعنې اے الله واورې  !اسِْمَعْ یَا ایِْل   :يـې دُعا کول او وئيل به  
 ۔پۀ دې مناسبت سره ” اسماعيل“ کيښودو  يـې پيدا شو نو د هغه نوم  

 (589)تفسیر نور العرفان، ص   

پۀ اِسلام کښې د نارينه او زنانه ټولو د پاره د سرو او سپينو زرو تکيه   ﴾ 4﴿
ته ډډه وهل، د دې پۀ بستره باندې کيناستل هر څۀ حرام دي، د زنانؤ د پاره صرف  

   ( 591)تفسیر نور العرفان، ص   ۔د سرو او سپينو زرو کالي اچول حلال دي 

م )حضور    ﴾ 5﴿ َّى الُلّٰه عَلَيْهِ وَاٰلهِٖ وَسَلَّ د وفات نه پس هم ژوندے دے خو زمونږ د   ( صَل
  بتغیر قلیل( 591)تفسیر نور العرفان، ص   ۔ نظر نه پټ دے

چې نبي دې اومنلو   ۔ دے  ( يعنې بنياد ) نبوت د ټولو اِسلامي عقيدو اصل    ﴾ 6﴿
نه دې  نو د هرې عقيدې  نه دې انکار وکړو  اومنل، که د نبي  نو هر څۀ دې 

  ( 592  ص  العرفان، )تفسیر نور   ۔ انکار وکړو

   ۔د ځان د پاره پۀ محبوب بندګانو باندې دُعا کول ډير پخواني سُنَّت دي  ﴾ 7﴿
  (592  ص  العرفان، )تفسیر نور

کافرانو تر دې پورې چې فرعونيانو هم منل چې نبي حاجت روا، مشکل    ﴾ 8﴿
دے چې د مصيبت پۀ وخت به د خپل   ( يعنې فرياد اوريدونکے ) کُشا، فرياد رسَ 

   ( 592)تفسیر نور العرفان، ص    ۔مشکل حل کولو د پاره د نبي خوا ل راتلل 

بدۍ ليکلے    ﴾9﴿ د کافرانو صرف  فرمائيلي دي چې  بعضې علمائے کرامو 
  ( 846)تفسیر نور العرفان، ص   ۔کيږي او دويمه فرښته صرف پۀ دې باندې ګواه کيږي 

خَان ۃُ سُورَ   د ”    ښکلې خبرې   3“ نه حاصليدونکې     الدُّ
چې  څيزونو  د ربَّ قَسَمونه د يقين ورکولو د پاره نۀ وي، بلکې د کومو    ﴾ 1﴿

 ۔ قسَم وفرمائيلے شي د هغوئي د محبوبيب يا اهميت ښودلو د پاره وي 

 (595  ص  العرفان،  )تفسیر نور   

ايمان راوړل ځکه نۀ قبليږي چې پۀ دې کښې  په وخت عذاب ليدلو  د ﴾2﴿
د پيغمبر پۀ خُله باندې اعتماد نۀ وي بلکې پۀ خپلو سترګو يا عقل باندې اعتماد  

   ۔اعتماد نوم دے، هم دا پۀ غيبو ايمان دےدے او ايمان پۀ پيغمبر باندې د 
  ( 596  ص  العرفان، )تفسیر نور

ظاهريدل دي،   (يعنې د رحمان د صِفت ) رحمانيت    پۀ دُنيا کښې د ربَِّ تعال    ﴾ 3﴿
رحَِيمِيت هغه  د  به  کښې  اخرت  پۀ  ورکوي،  رزق  ل  ټولو  دوست  دښمن                ځکه 

ښکاره کيږي چې صرف پۀ مؤمِنانو باندې به رحم کوي، دښمنانو  ( د رحيم صِفت ) 
  ( 598)تفسیر نور العرفان، ص    ۔ کوي ور به عذاب  ل  

 ښکلې خبرې   3“ نه حاصليدونکې    ة  الجَاثيَِ ۃُ سُورَ   د ”  
د سائنس، فلسفې، د رياضۍ عِلم حاصلول عبادت دے خو دا دې د   ﴾ 1﴿

اِسلام خادم جوړ کړے شي او پۀ دې باندې دې د قدرت دليلونه معلوم کړے  
 (599  ص  )تفسیر نور العرفان،  ۔شي

کوم مؤمِن چې خپل صورت، سيرت، ژوند د کافرانو پۀ شان جوړ کړي    ﴾ 2﴿
 ۔ هغه بے وقوفه دے، مؤمِن ل د مُشِرک نه ممتاز کيدل پکار دي

  (601  ص  )تفسیر نور العرفان، 

فرمائي چې د مؤمِن عشق او محبت نۀ   (م عَلَيْه  رَحْمَةُ اللّٰهِ ) صوفيائے کرام      ﴾ 3﴿
بلکې د زړۀ کيفيت دے، د ټولو اعمالو بدل دے  عمل نۀ  دا  چې  ولې  ليکلے کيږي  

  ۔ دے  ( يعنې د الله پاک قرُب )به جنَّت وي، د عشق بدل د حقيقي محبوب وصِال  
 (602  ص  )تفسیر نور العرفان،

 ښکلې خبرې   9“ نه حاصليدونکې     الاحَقَاف ۃُ سُورَ   د ”  
کافرانو ته قرآن بيانول او ښودل جائز دي، پۀ دې نيت باندې چې کيدے    ﴾ 1﴿

قرآن دې مسلمانانو ته د عمل کولو د پاره بيان کړے    ۔شي دوئي ايمان راوړي
 (848 )تفسیر نور العرفان، ص   ۔شي او وښودلے شي، کافرانو ته د ايمان د پاره 

 رښتونے توحيد 
ټول رسولان او کتابونه    ۀد الله د ربَّ منلو حقيقت دا دے چې د هغ  ﴾2﴿

ټول خپلوان خپل بزرګان    ۀنو د هغ  که څوک خپل پلار اومنلے شي  ۔وغيره اومنې
  زمونږ ورور    ۀنيکه دے، د هغ  زمونږد والد پلار  چې  ولې    ليا خپلوان اومنلے شو

د   ۀکوي خو د هغی   نو څوک چې د ربَّ منلو دعو ۔مور زمونږهښځه  ۀ ترۀ، د هغ
 کښې دروغژن دے هغه هډو ربَّ مني ی   دعوخپله  رسول نه اِنکار کوي هغه پۀ  

  ( 849  ص  )تفسیر نور العرفان،  ۔نۀ

م )هُم پۀ دُنيا کښې حضور    ﴾ 3﴿ َّى الُلّٰه عَلَيْهِ وَاٰلهِٖ وَسَلَّ يق  د    ( صَل  رَضِىَ اللّٰهُ ) ابو بکر صِدِّ

هميشه   يـې پۀ جنَّت کښې د ځان سره د ساتلو وعده وفرمائيله بلکې هغوئي    ( عَـنْهُ 
  ( 849  )تفسیر نور العرفان، ص   ۔ د پاره پۀ قبر کښې د ځان سره څملولو 

مور او پلار ل پکار دي چې اولاد پۀ نيغه لاره باندې روان کړي ګينې    ﴾ 4﴿
   ( 605  ص  )تفسیر نور العرفان،  ۔پۀ دې به هم رانيولے کيږي 

صوفيائے کرام فرمائي چې ” مؤمِن“ پۀ وخت، مال، اولاد هر څيز کښې    ﴾ 5﴿
  ( 606  ص  )تفسیر نور العرفان،  ۔ اوباسي ةزکو  

دے او نا حقه تکبر بد، د کافرانو پۀ مقابله کښې ځان   ۀحق تکبر ښ ﴾6﴿
او خپل دِين لوئي ګڼل، کفر او کافران سپک ګڼل ” حق تکبر“ دے، دا عبادت  

د ولي پۀ مقابله کښې تکبر محرومي او د نبي پۀ مقابله کښې تکبر کُفر    ۔دے
  (606)تفسیر نور العرفان، ص   ۔دے

م ) د حضور    ﴾ 7﴿ َّى الُلّٰه عَلَيْهِ وَاٰلهِٖ وَسَلَّ نه مخکښې به پيريان اسمانونو ته تلل، هلته  ( صَل
م )د فرښتو خبرې اوريدلې، د حضور    يـې به   َّى الُلّٰه عَلَيْهِ وَاٰلهِٖ وَسَلَّ پۀ زمانه کښې د   (صَل

هغوئي هلته تلل بند کړے شو، هغوئي پۀ شِهاب باندې ويشتل کيدل شروع شو، 
دُنيا ته  هغ بيا د   د هغۀ پۀ وجه   دچې    ےڅوک راغل   داسيوئي سره فکِر شو چي 

زمونږه بادشاهي لاړه، د دې د لټون د پاره د هغوئي مختلفې ډلې ووتلې، د علاقه 
طرف ته راغلل، دا خلق   و پيريان وو  عرب   9يا    7نصَِيبِين ډل پۀ کومه کښې چې  

ته اورسيدل کوم چې د مکے مکرمې او د طائفِ پۀ   ( عکاظ بازار )سُوقِ عُکاظ  
م حضور  وخت وو،   ونځ نـم د  مينځ کښې دے، دا د سحر  َّى الُلّٰه عَلَيْهِ وَاٰلهِٖ وَسَلَّ د عُکاظ   صَل

کرامو صحابه  کيدو  وئيلے  نََلَه“  بطنِ   ” چې  ته  کوم  کښې  باغ  ته                    خوا 
الرّضوَان ]  د  [  عَليهمُ  سحر  د  د حضورنـمونځ  ل  کله  چې  پيريانو  دې  ورکول،         جََعه 
م )  َّى الُلّٰه عَلَيْهِ وَاٰلهِٖ وَسَلَّ د قرآنِ شريف تِلاوت واوريدو نو دوئي ودريدل او پۀ خاموشۍ   (صَل

وو کوم چې به   نـمونځ ه غه  نـمونځ  اوريدل شروع کړل خو دا د سحر    يـې سره  
م )سرکار   َّى الُلّٰه عَلَيْهِ وَاٰلهِٖ وَسَلَّ پۀ توګه کولو ځکه چې د پيريانو دا واقعه د    لـهاماِ د    (صَل

 (607)تفسیر نور العرفان، ص   ۔ مِعراج نه مخکښې ده

 ۔د پيريانو د پاره جنَّت نشته، د هغوئي د نيکو بدل د عذاب نه نجات دے   ﴾ 8﴿

  (850)تفسیر نور العرفان، ص   

جسماني خوشحالۍ د روحاني عذاب پۀ مقابله کښې يو ساعت يا د دې    ﴾9﴿
ل پکار دي چې جسماني خوشحالي د   ( يعنې هوښيار ) نه هم کمې دي نو عاقل  

  (608  ص  )تفسیر نور العرفان،  ۔ اخرت پۀ مقابله کښې نۀ اِختياروي 

د ۃُ سُورَ   د ”    ښکلې خبرې   8“ نه حاصليدونکې     مُحَمَّ
د    ﴾ 1﴿ پاره  د  ايمان  کوم چې حضوره غه  د  دي  منل ضروري           ټولو څيزونو 

م )  َّى الُلّٰه عَلَيْهِ وَاٰلهِٖ وَسَلَّ هم انکار وکړو نو   يـې د ربَّ د طرف نه راوړل، که د يو نه    (صَل
کافرِ شو که هغه د قرآن پۀ ذريعه باندې مونږ ته رارسيدلے وي او که د حديث 

 (608  ص  )تفسیر نور العرفان،  ۔ شريف پۀ ذريعه

حاضريږي چې څۀ ارمان    حضورکښيشهيد د قتل کيدو سره د ربَّ پۀ    ﴾ 2﴿
   ۔، ځکه هغه ته شهيد وئيلے شي يعنې د ربَّ پۀ حضور کښې حاضر ړه کو

  (609  ص  )تفسیر نور العرفان،

 وجه   جنَّتيانو پۀ کورونو کښې د نهر د  
پۀ جنَّت کښې نهر دے، سيند يا سمندر نۀ، يو دا چې  نه  يو څو وجو    د  ﴾ 3﴿

کښې وي، سمندر پۀ قبضه کښې نۀ وي، دويم دا چې پۀ  (يعنې قابو )نهر پۀ قبضه 
دريم دا چې نهر صرف   ۔ نهر کښې ښکلا وي، سمندر کوږ وي، د حُسن نه خالي

څلورم دا چې نهر پۀ سيلاب سره نقصان هم رسوي،    ر فائده مند وي خو سمند 
کورونو ته راوستلے کيدے شي، سمندر نشي او پۀ جنَّت کښې به څلور نهرونه 

وي، د پئيو، د شرابِ طهور، د خالصو شاتو او د اوبو د کومو حُسن چې زمونږ د 
 بتغیر قلیل(  850)تفسیر نور العرفان، ص    ۔ سوچ نه بهر دے

کوم کَس چې پۀ حلالو او پۀ حرامو کښې فرق نۀ کوي، څۀ چې ورل    ﴾ 4﴿
، د ځناور پۀ شان دے بلکې د ځناور نه هم بدتر دے يـې مخې ته راځي نو خوري  

بوئي کوي او خُلې   يـېعقل والا دے بيا هم هغه  د  هغه بے عقله دے دا  ولې چي  
اک چې صرف د جسماني راحت د پاره خور څوک  او دا هم داسې،    يـې ته کوي  

  ۔ ي اک کو ي هغه ځناور دے، مؤمِن د ربَّ د عبادت د پاره خور کو 
  (610  ص  )تفسیر نور العرفان،

م )د حضور    ﴾ 5﴿ َّى الُلّٰه عَلَيْهِ وَاٰلهِٖ وَسَلَّ دُنيا ته تشريف راوړل د قيامت د ټولو نه لويه   ( صَل
قيامت دے، د سپوږمۍ ټوټې کيدل هم  نَښه ده، اخري نبي راغلے دے اوس بس  

م )او د حضور   َّى الُلّٰه عَلَيْهِ وَاٰلهِٖ وَسَلَّ   ۔ نورې معجزې د قيامت نَښې دي   (صَل
  (850  )تفسیر نور العرفان، ص

چې کله شروع  نـمونځ  نيک عمل د شروع کولو نه پس مۀ پريږدئ، نفل    ﴾6﴿
  (851  )تفسیر نور العرفان، ص   ۔کړے شي نو د هغې ماتول حرام دي

د دُنيا ژوند هغه دے کوم چې پۀ غفلت کښې تير شي، دا ژوند ډير زر   ﴾ 7﴿
تيريدونکے دے پۀ دې کښې مشغوليدل د نقصان خبره ده، کوم ژوند چې د  

   ۔پۀ اطاعت کښې تير شي، هغه دِيني ژوند دے ۀالله پۀ ياد او د هغ
    (851)تفسیر نور العرفان، ص  

دِين زمونږ محتاج نۀ دے، مونږ د دِين محتاج يو، دِين زمونږ نه مخکښې    ﴾ 8﴿
هم وو او زمونږ نه پس به هم وي، که ربَّ مونږ ته د دِين د خدمت توفيق راعطا  

   ( 613)تفسیر نور العرفان، ص    ۔کرم دے ۀ کړي نو د هغ

 ښکلې خبرې   4“ نه حاصليدونکې     الفَتح ۃُ سُورَ   د ”  
 د بيعت کوونکو شان 

د  خاص طور  [  عَليهمُ الرضّوَان ]ټول صحابۀ کرام    ﴾ 1﴿ ډير  والا  رضِوان  بيعتِ  د 
 ( 614)تفسیر نور العرفان، ص   ۔ده 1400شان والا دي، د هغوئي شميره 

د بزرګانو پۀ لاس باندې بيعت ” د صحابۀ کرامو سُنَّت“ دي، که هغه    ﴾ 2﴿
   ۔بيعت يا د توبې بيعت يا د اعمالو بيعت وغيرهتقوی   د اِسلام بيعت وي او که د 

  (851)تفسیر نور العرفان، ص  

د بيعت پۀ وخت باندې مُصافحه هم سُنَّت ده خو د نارينؤ د پاره، د زنانؤ   ﴾ 3﴿
  ( 852)تفسیر نور العرفان، ص    ۔ سره دې پۀ خبرو بيعت وکړے شي

م )هُم د حضور    ﴾ 4﴿ َّى الُلّٰه عَلَيْهِ وَاٰلهِٖ وَسَلَّ نه هدايت نصيب کيدے شي او هُم د   (صَل
م )حضور   َّى الُلّٰه عَلَيْهِ وَاٰلهِٖ وَسَلَّ نه هر قِسمه هدايت ميلاؤيږي، ياد ساتئ چې د قرآن   (صَل

نه هدايت هم ميلاؤي، ګمراهي هم، لکه څنګه چې پۀ قرآنِ کريم کښې دي: 
 ﴿ ﴾   ډير خلق د دې پۀ  الله”   :عِرفان ال   کنزُ   ٴ ترجمه )  ( 26: ة، البقر 1)پ

د قرآن د نازليدو اصلي مقصد خو  “ ۔ ذريعه ګمراه کوي او ډيرو ته هدايت ورکوي 
هدايت دے خو ډير خلق د خپلې کم عقلۍ پۀ وجه پۀ قرآن اوريدو باندې ګمراه 

پۀ دې لحاظ سره وفرمائيلے شو چې د قرآن پۀ ذريعه ډير خلق هم    لهذا کيږي  
َّى الُلّٰه عَلَيْهِ  )خو د حضور    ( 26: ة ، تحت الآی ة ، البقر92/ 1)تفسیر صراط الجنان،    ۔ ګمراه کيږي  صَل

م    ۔ نه صرف هدايت نصيب کيږي، د شِفا دوائي ميلاؤيږي   ( وَاٰلهِٖ وَسَلَّ
  (853  )تفسیر نور العرفان، ص

 ښکلې خبرې   7“ نه حاصليدونکې    ت  الحُجُرٰ ۃُ سُورَ   د ”  
م )ده او د حضور تقوی   ټول عبادتونه د وجود  ﴾ 1﴿ َّى الُلّٰه عَلَيْهِ وَاٰلهِٖ وَسَلَّ ادب د زړۀ   ( صَل

 ( 619  ص  )تفسیر نور العرفان، ۔ دهتقوی   

يق او د حضر  ﴾2﴿ بخښنه   ( ما عَـنْه   رَضِىَ الُلّٰه )عمر فاروق    ت د حضرت ابو بکر صِدِّ
  ( 619  ص  )تفسیر نور العرفان،   ۔داسې يقيني ده لکه څنګه چې د الله يو کيدل 

ګناه نه پۀ زړۀ کښې نفرت پيدا    ګناه نۀ کول، لوئي کمال نۀ دے، بلکې د  ﴾ 3﴿
   (853  )تفسیر نور العرفان، ص  ۔ل لوئي کمال دے کو

م )د مسلمانانو روغه کول د حضور  ﴾ 4﴿ َّى الُلّٰه عَلَيْهِ وَاٰلهِٖ وَسَلَّ اعلی  سُنَّت دي او د    (صَل
  ( 854  )تفسیر نور العرفان، ص  ۔ درجې عبادت دے

مسلمان ورور ل د نسب پيغور ورکول حرام او د مشرکانو طريقه ده، نن   ﴾5﴿
د نسب د پيغور بيماري پۀ زنانؤ کښې    ۔سبا دا بيماري پۀ مسلمانانو کښې عامه ده 

  ( 620  ص  )تفسیر نور العرفان، ۔زياته ده 

لََم   يْهِ لَ عَ صوفيائے کرام فرمائي چې فرښتو د حضرت آدم   ﴾ 6﴿ پۀ باره کښې    السَّ
څۀ شکايتونه کړي وو چې د هغې توبه څۀ داسې شوه چې د الله پاک پۀ حکم  

ځکه که پۀ چا مسلمان مو څۀ عيب لګولے وي يا    ۔هغوئي ته سجده وکړه   يـې 
   ۔غيبت کړے وي نو د هغه نه پۀ عاجزۍ سره معافي وغواړئ ورل   مو 

  (  854  )تفسیر نور العرفان، ص

ګمان   ۀباندې ښ بعضې ګمانونه فرض دي، لکه څنګه چې پۀ الله تعال   ﴾ 7﴿
بعضې ګمانونه حرام دي    ۔ ل چې هغه به پۀ خپل فضل ما ګنهګار اوبخښيکو

لکه پۀ ربَّ باندې بد ګماني چې هغه به ما چرې هم نۀ بخښي يا پۀ نيک مسلمان  
   ملتقطاً(   854  )تفسیر نور العرفان، ص ۔باندې بغير د څۀ وجهې بد ګماني

 ښکلې خبرې   10“ نه حاصليدونکې     ق ۃُ سُورَ   د ”  
حضور   ﴾ 1﴿ او  دے  نزدې  زيات  هم  نه  رګ  د  مرۍ  د  ته  مونږ                        ربَّ 

م )  َّى الُلّٰه عَلَيْهِ وَاٰلهِٖ وَسَلَّ  (623  ص   )تفسیر نور العرفان، !اللّٰه  نَ حٰ بْ سُ   ۔د ځان نه زيات نزدې دے  (صَل
﴿◆﴾   نه ”   :عِرفان ال   کنزُ   ٴترجمه ځانونو  د  مسلمانانو  د  نبي  دا 

د دې آيت نه معلومه شوه چې د دِين او د دُنيا پۀ ټولو   “ ۔ زيات د هغوئي مالِک دے
م چارو کښې د نفس پۀ اطاعت باندې د دواړو جهانو د سردار   َّى الُلّٰه عَلَيْهِ وَاٰلهِٖ وَسَلَّ   صَل

م مسلمان ته حضور پر نوُر  يو دے چې که    ]وړومبے[ اطاعت مقدم   َّى الُلّٰه عَلَيْهِ وَاٰلهِٖ وَسَلَّ   صَل

باندې لازم   ۀ خواهش د بلَ څۀ کار وي نو پۀ هغ   ۀ د څۀ څيز حکم وکړي او د هغ
م دي چې خپل خواهش نۀ پوره کوي بلکې نبي کريم   َّى الُلّٰه عَلَيْهِ وَاٰلهِٖ وَسَلَّ چې د کوم   صَل

وکړي  دې  هغه  هُم  وي  کړے  حکم  نوُر   ۔ څيز  پر  حضور  د  چې  ساتئ                  ياد 
م  َّى الُلّٰه عَلَيْهِ وَاٰلهِٖ وَسَلَّ اطاعت د الله پاک اطاعت دے او د نفس پۀ مقابله کښې د سيد   صَل

م المُرسلين   وَسَلَّ وَاٰلهِٖ  عَلَيْهِ  الُلّٰه  َّى  کريم  صَل نبي  چې  ځکه  ده  ذريعه  نجات  د                  اطاعت 
م  َّى الُلّٰه عَلَيْهِ وَاٰلهِٖ وَسَلَّ ي پۀ کوم کښې چې د خلقو نجات ل کوڅيز طرف ته رابل ه غه  د    صَل

 ۔ ي پۀ کوم کښې چې د خلقو هلاکت دےل کوطرف ته رابله غه  دے او نفس  
ځکه هر مسلمان ل پکار دي چې هغه د خپل دِين او دُنيا پۀ ټولو چارو کښې د 

م خپل نفس د اطاعت کولو پۀ ځائے د تاجدارِ رسالت   َّى الُلّٰه عَلَيْهِ وَاٰلهِٖ وَسَلَّ اطاعت او   صَل
 ۔فرمانبرداري وکړي چې د هلاکت نه بچ شي او نجات حاصل کړي

 ملتقطاً(   6: ة ، الاحزاب، تحت الآی 21  پ  ، 566/ 7) تفسیر صراط الجنان،    

تر قيامته  ( يعنې کِراماً کاتبين ) د مؤمِن بنده د وفات نه پس دواړه فرښتے    ﴾2﴿
چې   ثواب  کومې  د  کوي  تهليل  او  تسبيح  باندي  قبر  پۀ  هغه  ته ه غه  د  بنده 

 ( 623  ص  )تفسیر نور العرفان،  ۔ميلاؤيږي 

 د کافرانو د پاره د دوزخ عذاب 
ه غه  کومې فرښتے چې د کافرانو د اعمال نامو ليکلو د پاره مقرر دي هُم    ﴾ 3﴿

 (855  ص )تفسیر نور العرفان،  ۔به هغوئي دوزخ ته غورځوي [  فرښتے ] 

نه    ﴾ 4﴿ بره  د  بلکې  کيږي  رسولے  نۀ  ته  دوزخ  به  ورغورځولے  به  کافران 
پناه! ګنهګار مؤمِن که چرې د وزخ ته لاړو بيا به هم هغه  کيږي، د الله پاک 

 (855ص  )تفسیر نور العرفان، ۔ نۀ  غورځولے کيږيور

اره  ﴾5﴿ امََّ نفس ]  نفسِ  راپاروونکي  باندې  ګناهونو  پۀ  مشوره    [ يعنې  ل 
   ۔ورکوونکے قرين شيطان دے او زړۀ ل مشوره ورکوونکے فرښته ده

  (624  ص  )تفسیر نور العرفان،

باندې قائم پاتې نۀ شي    چې پۀ ګناه څوک  رجوع کوونکے هغه دے    ﴾6﴿
چې پۀ خپل هر کار کښې د شرعي حدونو  څوک  کړي، حفيظ هغه دے  وتوبه  

 (624  ص  )تفسیر نور العرفان،  ۔حفاظت وکړي 

د    “ ( يعنې توبه کوونکے زړۀ )صوفيائے کرام فرمائي چې ” قلبِ مُنيب    ﴾ 7﴿
  ۔ نصيب کيږي خلقو  الله لوئي نعمت دے کوم چې د خوش قِسمته  

 (624  ص  )تفسیر نور العرفان،

م نه پس تسبيح او تهليل کول ډير بهتر دي، حضور  نـمونځ  د    ﴾ 8﴿  َّى الُلّٰه عَلَيْهِ وَاٰلهِٖ وَسَلَّ   صَل

نه پس پۀ دومره تيز اواز ذِکرُ نـمونځ به د جََعې د   ( عَليهمُ الرّضوَان )او صحابۀ کرامو  
 (625  ص  )تفسیر نور العرفان،  ۔الله کولو چې پۀ ټول محله کښې به اوريدلے کيدو 

اسرافيل    ﴾9﴿ لََم   يْهِ لَ عَ )حضرت  باندې   (السَّ صخره  پۀ  المُقدس  بيتُ  د  به 
ودريږي او مړو ته به اواز کوي او ټول خلق به راژوندي کيږي او د هغوئي خوا ته 

  ( 625  ص  )تفسیر نور العرفان،   ۔ به حاضريږي

لََم  يْهِ لَ عَ ]مړو ته اواز کول شِرک نۀ دے، حضرت اسرافيل    ﴾ 10﴿ به مړو  [  السَّ
عُزير   حضرت  کوي،  اواز  لََم   يْهِ لَ عَ ) ته  ابراهيم    (السَّ حضرت  او  خَر  شوي         مړ 

لََم  يْهِ لَ عَ )   ( 625  ص  )تفسیر نور العرفان،  ۔و ےو مړو شوو څلورو مرغو ته اواز کړ  ( السَّ

ٰ  الذّٰ ۃُ سُورَ   د ”    ښکلې خبرې   6“ نه حاصليدونکې    ت ری
بارانونه وروي، عزرائيل   ﴾ 1﴿ ميکائيل  حضرت جبرئيل هواګانې تقسيموي، 

لَم)مرګ او اسرافيل احکام   (855  ص  )تفسیر نور العرفان، ۔ ( علَيهمُِ السَّ

نۀ دي او ټول شپه ويخ پاتې کيدل هم بهتر    ۀکيدل هم ښ  ۀټول شپه اود  ﴾ 2﴿
شه، د شپې پۀ اخرۍ حصه کښې د    ۀنۀ دي، د شپې پۀ وړومبۍ حصه کښې اود

   ۔نور څمله، دا سُنَّت دي سعت تهجدو د پاره راپاڅه بيا لږ 
 (626  ص  )تفسیر نور العرفان،

د مال والؤ پۀ مال کښې د فقيرانو حق وي او د کمال والؤ پۀ کمال کښې    ﴾ 3﴿
م )د حضور    ! انِْ شَآءَ اللّٰهُ الْکََِیم د بے هنرو حصه وي،   َّى الُلّٰه عَلَيْهِ وَاٰلهِٖ وَسَلَّ پۀ عبادتونو کښې   ( صَل

زمونږ پۀ شان د ګنهګارانو حصه ده، د هغوئي د يوې يوې سجدې پۀ برکت سره به 
 ( 626  ص )تفسیر نور العرفان،   ۔زمونږ پۀ شان د کروړونو بيړۍ پورې وځي 

 مونږ د رسولُ الله، جنَّت د رسولُ الله 
پۀ موجودګۍ کښې پۀ فاسقانو باندې   ( يعنې د نيکانو بندګانو )د صالحانو    ﴾ 4﴿

 ۔عذاب نۀ راځي، کله چې عذاب راځي نو صالحان ترينه ويستلے کيږي

 (627ص  )تفسیر نور العرفان،  

اصلي مقصد رزق ګټل نۀ بلکې عبادت    کولو  د پيريانو او د انسانو د پيدا  ﴾ 5﴿
دے، رزق د عبادت تابعِ دے لکه څنګه چې بادشاه نوکران د خپل خِدمت د  
پاره ساتي، تنخوا ورته د خِدمت پۀ وجه ميلاؤيږي که هغوئي خدمت پريږدي نو  

  ۔د تنخوا حقدار نۀ دي، د ربَ رحمت دے چې بے کاره خلقو ل هم رزق ورکوي 
  ( 856  ص  )تفسیر نور العرفان،

 د ژوند مقصد 
عام رزق خو عام مخلوق ل ورکوي لکه څنګه چې د نمر رڼا،   ( ربَِّ کريم )   ﴾6﴿

او خاص رزق خصوصي بندګانو ل ورکوي   ،هوا، د زمکې فرش، د اسمان سورے 
يعنې ) لکه ايمان، عِرفان، وِلايت، هدايت، نُبُوَّت وغيره، که رزق د بنده پۀ کَسب  

 ۔و باندې وے نو د مور پۀ خِيټه کښې به بچي ته نۀ ميلاؤيد   ( ګټه 

 (856  ص  )تفسیر نور العرفان،  

